
“JAHONNING HOZIRGI ZAMON SIYOSIY XARITASI, JAHON
MAMLAKATLARINING SOTSIAL-IQTISODIY GURUHLARI” MAVZUSINI
O’QITISHDA ILG’OR INNOVATSION METODLARDAN FOYDALANISH.
Maxmudova Manzura Jurayevna
Namangan davlat universiteti geografiya fanlar nomzodi, dotsent
Qo`ldasheva Mahmuda Nurmatjonovna
NamDU huzuridagi XTXQTMOH aniq va tabiiy fanlar metodikasi kafedrasi
o`qituvchisi
Annotatsiya: Maqolada jahonning hozirgi zamon siyosiy xaritasi, jahon mamlakatlarining
sotsial-iqtisodiy guruhlari” mavzusini o’qitishda innovatsion texnologiyalardan foydalanish orqali
talabalarda mavzu bo’yicha bilim, ko’nikma va malakalarni shakllantirishning dolzarb masalalari,
shuningdek, innovatsion metodlardan namunalar keltirilgan.
Kalit so`zlar: Jahonning siyosiy kartasi, Innovatsion metodlardan foydalanishning
afzalliklari, innovatsion usullar orqali jahonning siyosiy kartasini o‘qitish, reproduktiv metodlar,
“Galereya” strategiyasi.
ИСПОЛЬЗОВАНИЕ СОВРЕМЕННЫХ ИННОВАЦИОННЫХ ТЕХНОЛОГИЙ В ПРИ
ИЗУЧЕНИИ ТЕМЫ «СОВРЕМЕННАЯ ПОЛИТИЧЕСКАЯ КАРТА МИРА,
СОЦИАЛЬНО-ЭКОНОМИЧЕСКИЕ ГРУППЫ МИРОВЫХ ГОСУДАРСТВ»
Махмудова Манзура Джураевна

центра переподготовки и повышения квалификации работников народного
образования Наманганской области при Наманганском государственном
университете
Аннотация: в данной статье рассматриваются вопросы использования
современных инновационных технологий при изучении темы «Современная политическая
карта мира, социально-экономические группы мировых государств», а также
рассматриваются вопросы формирования у студентов знаний, умений, навыков,
представлены образцы современных инновационных методов
Ключевые понятия: Современная политическая карта мира, преимущества
использования современных инновационных методов, чтение современной политической
карты мира с использованием инновационных методов и приёмов, репродуктивные
методы, стратегия «Галерея»

Doctor of geographical sciences, assistant professor
Quldasheva Mahmuda Nurmatjonovna
Teacher of chair of methodical exact and natural sciences
Abstract: In this article highlihted the political map of the world at the present time, using
innovational technology in teaching the theme “Social-political groups of the world countries and
relevent issues of organizing students’ knowledge and skills on the theme and also given examples
of innovational methods.
Key words: Economical map of the world, advantages of using innovational methods,
teaching economical map of the world through innovation, the strategy of gallary, reproductive
methods.
Respublikamizda amalga oshirilayotgan islohotlar ta’lim sohasini jahonning
rivojlangan mamlakatlarining ilg’or metodlari va texnologiyalariga asoslangan xolda
tashkil etishni taqozo etmoqda
Mamlakatimiz Prezidenti Sh.Mirziyoyevning “Islohotlarning muvaffaqiyati,
mamlakatimizning dunyodagi rivojlangan, zamonaviy davlatlar qatoridan munosib o’rin
egallashi avvalo ilm-fan,ta’lim-tarbiya sohasining rivoji bilan,bu borada biz dunyoda
raqobatbardosh bo’la olishimiz bilan uzviy bog’liq” [1. 123 b] degan so’zlari ta’lim
sohasida bir necha chora tadbirlarni amalga oshirishimiz lozimligini yana bir bor
takidlaydi.
Jahonning iqtisodiy va ijtimoiy geografiyasi fanini o’qitish jarayonida talabalarda
jahon mamlakatlari haqidagi umumiy tushuncha shakllanadi va mamlakatlarga siyosiy
geografik tavsif berish ko’nikmasi takomillashib boradi. Mamlakatlarga tavsif berishda
talabalar siyosiy kartani o’qish asosida yirik tayanch guruhidagi va bir muncha kichikroq,
ammo rivojlangan tayanch guruhidagi mamlakatlarni o’rganadilar.Geografiya fanni
o’zlashtirishlarida karta bilan ishlash ko’nikmasini egallash katta ahamiyatga ega,bu
borada bir necha mashqlarni muntazam ravishda bajarish kartani o’qishni
osonlashtiradi.Karta jamiyatning siyosiy tuzumi, tabiiy sharoit, mamlakat yoki rayon
iqtisodiyotini belgilashda katta rol o’ynaydi.Shu tufayli ham siyosiy geografiyadan
nazariy tayyorgarliksiz talabalar u yoki bu ob’yektning siyosiy-geografik tavsifini
tuzishda qiynaladilar. Kartani o’qishda ko’nikma va malakalarni talabalarda to’g’ri
shakllantirish tabiiy, iqtisodiy va siyosiy kartalardan qiynalmay mo’ljal ola bilishini
ta’minlaydi.
Shuningdek, Jahon geografiyasi fanidan “Dunyoninig hozirgi zamon siyosiy xaritasi,
jahon mamlakatlarining sotsial-iqtisodiy guruhlari” mavzusini o’tishda dunyoning siyosiy
kartasi muhim ahamiyatga ega, chunki mavzuning ob’eki siyosiy kartadagi mamlakatlar
hisoblanadi.
Jahoning siyosiy kartasini o’rganishning asosiy maqsadi talabalarni jahon siyosiy
kartasining shakllanish bosqichlari, ikkinchi jahon urushi va 1991 yildan keyingi
bosqichlardagi o’zgarishlar, mamlakatlarning guruhlari va tarkibi, iqtisodiy rivojlangan va
rivojlanayotgan mamlakatlar, jahon davlatlarining tuzumi, ularning ma’muriy hududiy
tuzilish ,boshqaruv shakllari, xalqaro munosabatlar va boshqa xususiyatlar bilan
tanishtirishdan iborat. [2.78 b]

Dunyo siyosiy kartasidagi o’zgarishlarni o’qituvchi rahbarligida talabalarning
mustaqil ishlari va yangi innovatsion metodlardan foydalanib bajarish samarali natijalar
berishi tajribalarda isbotlangan. Siyosiy kartadagi o’zgarishlarni tahlil qilish orqali ular
turli tipdagi mamlakatlarni ajratadilar va ularning har biriga qisqacha tavsif beradilar.
“Dunyoninig hozirgi zamon siyosiy xaritasi, jahon mamlakatlarining sotsial-iqtisodiy
guruhlari” mavzusini mazmunan boy manbalarga ega, talabalarga tushunarli va
muammoni oson o’zlashtiradigan va unga mos metodlarni tanlashga alohida e’tibor
berishi zarur. Hozigi vaqtda dars o’tishning innovatsion metodlari juda ham ko’p
muammo har bir mavzuning mazmuni va o’ziga xos va mos bo’lgan metodni tanlay
bilishda.
Jahon geografiyasi fanida mavzularni o’tishda turli takrorlanmas metodlarni
qo’llashni taqozo etadi.
Mashhur didaktik olimlar I.Ya. Lerner va M.N.Skatkinlarning klassifikatsiyasini
qo’llash yaxshi natijalar beradi. Ular quyidagi metodlar guruhini ilgari suradilar:
- izohli ilyustrativ (ko’rgazmali) metod;
- reproduktiv metodlar (o’tilgan materiallarni xayolan qayta tiklash asosida
bilimlarni amalda qo’llash orqali ko’nikma va malakalar shakllantirish);
- dars materiallarini muammoli bayon etish;
- qisman izlanuvchan yoki evristik meto;.
- tadqiqot metodi (bunda talabalar faoliyati bilimlarni ko’proq mustaqil izlanish asosida
amalga oshiriladi) kabilardir [3. 36 b].
Mavzularni o’tishda eng ko’p qo’llaniladigan metodlar guruhini izohli-illyustrativ
metoddir. Bu metodning asosini o’qituvchi faoliyati tashkil qiladi. O’qituvchi asosan
tayyor axborotlarni beruvchi hisoblanadi. Bunda u turli ta’lim vositalaridan
foydalanadi.Talabalarga axborot asosan ma’ruza, hikoya, suhbat, savol-javob tarzida
yetkaziladi. Izohli-illyustrativ metodda yetakchi o’rinni darslik matni, kartografik
metodlar bilan ishlash tashkil qiladi. Ma’lumki jahon siyosiy kartasi asosini kartografik
materiallar bilan ishlash va ularni tahlil qilish bilan bog’liq shakl etadi. Aksariyat
materiallar lektsiya metodida olib boriladi. Tajribalar shuni ko’rsatmoqdaki, bu
mavzularni o’rganishda suhbatning alohida o’rni bor. Ayniqsa darslik matni, undagi
jadvallar, raqamli materiallar, kartosxemalar va boshqa ko’rgazmali materiallar bilan
ishlashda uning o’rni katta.
Masalan,
1).Jahonda iqtisodiy rivojlanish darajasi bo`yicha dunyoning sakkizlik davlatlarini
tasavvur orqali xaritada joylashishini toping .

2). 8. Quyidagi berilgan xarita orqali jahonning tayanch mamlakatlarini xaritada
joylashishini toping, chalkashlikni aniqlang. 1). Braziliya; 2). Meksika; 3). Rossiya;
4). Xitoy; 5). Hindiston.

Javob: 1).Rossiya; 2).Hindiston; 3).Xitoy; 4). Braziliya; 5). Meksika
Dunyo siyosiy kartasida davlatlar joylashishi va rivojlanishiga ko’ra xilma-hilligi
tufayli, kartani o’qish murakkab psixologik jarayon bo’lib, uni o’qishni ikki qismga
ajratish mumkin. Birinchi qism – kartani tushuntirishni o’rganish, ikkinchi qism – kartani
mazmunini o’rganish. Kartani o’qish deganda avval idrok qilingan narsa va hodisalarning
tasvirini shartli belgilar asosida ongimizda aks etilishidir. Kartani o’qish borasidagi
ko’nikma va malakalarni talabalarda to’g’ri shakllantirish o`quv yurtini tugatgandan
keyin ham ularning tabiiy, iqtisodiy va siyosiy kartalardan qiynalmay mo’ljal ola bilishni
ta’minlaydi. Tajribalar shuni ko’rsatdiki, agar dars jarayonida yuqoridagi elementlardan
birontasi tushib qolsa, dars sifati ko’ngildagidek bo’lmaydi. Shu tufayli ham darslarni
zamonaviy usullarda tashkil etilganda yuqoridagi elementlar albatta saqlanishi maqsadga
muvofiq. Oliy ta`lim geografiyasining eng muhim xususiyati shundaki, barcha kurslardagi
o’quv predmetlari mazmuni nazariy va amaliy tarzdagi bilimlar bilan to’ldirib tashlangan.
Ammo bunday katta hajmdagi bilimlarni o’rganishga ajratilgan vaqt deyarli yetmaydi.
Shu tufayli ham geografiya darslarida yuqoridagi elementlarning barchasi qatnashadi. Bu
darsni rejalashtirishda aralash tipdagi darsdan unumli foydalanish taqozo etiladi, maqsad
va mazmunga mos bo’lgan ta'lim metodlarini tanlash kerak. Masalan, agar dars ob'yektiv
murakkablikka ega bo’lgan nazariy savollardan iborat bo’lgan yangi materialni
o’rganishga bag’ishlangan bo’lsa, o’qituvchi hikoya yoki ma'ruzani qo’llagani ma'qul. Bu
yerda albatta asosiy savollar mustahkamlanishi kerak.
Jahon geografiyasida faol metodlarni qo’llash dars shakllarini mutloq o’zgarishiga
olib keladi. O’qituvchi materialni bayon qilishda, talabalar, bilimlarini tekshirishda,
ayniqsa, faol metoddan unumli foydalanish maqsadga muvofiqdir. Hozirgi kunda keng
qo’llanilayotgan dars suhbat, dars konferentsiya, har hil vazifali o’yinlar, shuningdek,
noan’anaviy darslar talabalarni darsga tayyorlashda, darsning ayrim bosqichlarida
o’qituvchining o’rnini bosa olish imkoniyatlarini yaratadi. Noan'anaviy darslar talabalarni
nafaqat bilim, ko’nikma va malakalar bilan qurollantiradi, balki ularni ijodiy izlanishga,
bu tajribalarni boshqa talabalarga berish yo’llarini o’rgatadi.

Darsning har bir shakli talabalarga ma’lum bilim ko’nikmalar tuzimini
shaklantirishni asosiy maqsad qilib qo’yadi. Hozirgi vaqtda ilg’or pedagogik tajriba
asosidagi bir qancha usullar bo’lib, ularning ko’plari ilg’or (yangi) pedagogik texnologiya
asosida interfaol usullar sifatida qabul qilingan. Misol tariqasida quyida “Galereya”
starategiyasini ko`rsatish mumkin.
"Galereya" strategiyasi
Strategiya o`quvchilarda kichik gurux asosida bir yo`la bir nechta masalani
muxokama kilish qobiliyatini shakllantiradi. Uni qo`llashda guruxning xar bir ahzosi taklif
etilgan barcha masalalar yechimini topishga o`z xissasini qo`shish imkoniyatiga ega
bohladi.
Mashg`ulotlar davrida "Galereya" strategiyasidan foydalanish quyidagi tartibda
amalga oshiriladi:
1-bosqich- masalani qo`yish (ohkituvchi kichik guruxlarga muayyan muammo (yoki
masala)ni xal qilish topshirig`ini beradi
2-bosqich - xar bir gurux o`ziga topshirilgan masalaning yechimini topish ustida
ishlaydi (bu jarayon 5-10 daqiqa ichida kechadi)
3-bosqich - xar bir gurux navbati bilan 2-, 3- va 4-guruxga topshirilgan
muammoning yechimini topishga kirishadi (guruxlar xarakati doira tarzida soat
strelkasi bo`yicha amalga oshiriladi; bir gurux boshqa guruxlarning yechimlarini
o`rganadi, ularga nisbatan o`z munosabatini bildiradi;(qo`shimchalar kiritadi)
4-bosqich - gurux o`z o`rniga qaytadi.
5-bosqich - xar bir guruxdan bir nafar o`quvchi gurux ishi bilan jamoani tanishtiradi
va ular asosida muxokama tashkil etiladi.
6-bosqich - muayyan guruh boshqa guruxlarning yechimlariga nisbatan o`zlari
tomonidan bildirilgan muloxazalarni sharxlaydi.
7-bosqich guruxlarning fikrlariga ko`ra yakuniy xulosaga kelinadi.
Strategiyani qo`llash jarayonni sxema asosida quyidagicha ifodalash mumkin:
Chizma chiziladi

1-T

2-T

3-T

4-T

Izoh: doira ichiga 1-t, 2-t, 3-t- va 4-t ifodalari quyidagi mazmunni bildiradi: 1-t — 1topshirq, 2-t—2-toshiriq, 3-t — 3-toshiriq, 4-t — 4-topshiriq.
Xulosa qilib shuni aytish mumkinki, “Jahonning hozirgi zamon siyosiy xaritasi, jahon
mamlakatlarining sotsial-iqtisodiy guruhlari” mavzusini o’qitishda innovatsion
metodlarni unumli va to’g’ri tanlash hamda foydalana olish orqali quyidagi natijalarga
erishiladi:
- talabalarlarni dars mavzusiga qiziqtirish;
- bilimlarni puxta o’zlashtirishga erishish;

- talaba tafakkurini rivojlantirish, ya’ni talabalarni kreativ ya’ni ijodiy fikrlashga
o’rgatish;
- talabalarlarni o’zaro muloqot qilishga o’rgatish;
- ta’lim jarayoniga hamma talabalarlarning faol ishtirokini ta’minlash uchun sharoit
yaratish;
- talabalarlar guruhida mo’tadil psixologik iqlim yaratish;
- talabalarlarni faollashtirish uchun dars jarayonida qo’llaniladigan usullarni to’g’ri
tanlash va savollarni aniq tuzish katta samara beradi.

